
Ներածություն 

 

«Ես և շրջակա աշխարհը» ինտեգրված ուսումնական դասընթացը երեխային 

հնարավորություն է տալիս ճանաչել իրեն ոչ միայն որպես անհատ, այլև որպես 

հասարակության և բնության մասնիկ: Այն հուսալի հիմք է միջին և ավագ դպրոցների 

«Բնագիտություն», «Հասարակագիտություն», «Ֆիզիկա», «Կենսաբանություն», «Քիմիա», 

«Աշխարհագրություն», «Պատմություն» առարկաների, ինչպես նաև «Առողջ և անվտանգ 

կենսակերպ» ինտեգրվող բովանդակային ուղղության համար: Առարկայի 

բովանդակությունը կառուցվում է «ես» գաղափարի շուրջ՝ հետագայում ընդլայնելով և 

բացահայտելով անձի և նրանից դուրս գտնվող շրջանակների բազմաշերտ 

փոխազդեցությունները: «Ով եմ ես», «Ես և մյուսները», «Ես և բնությունը» և «Ես և տիեզերքը» 

ինտեգրված միավորները աշակերտներին թույլ են տալիս պատկերացնել իրենց շուրջն 

եղած աշխարհի ամբողջական և միևնույն ժամանակ բազմաշերտ էությունը՝ փոխադարձ 

կապվածություններով և փոխկախվածություններով՝ ինքնաճանաչումից մինչև 

աշխարհաճանաչողություն:  

Դաստիարակության տեսությունը ուսմունք է դաստիարակության երևույթների, 

փաստերի, դրանց ներքին ու արտաքին կապերի, դաստիարակության սկզբունքների և 

մեթոդների, դաստիարակության բովանդակության և օրինաչափությունների, 

կազմակերպման ձևերի մասին: 

Դաստիարակության գործընթացում աճող սերունդները պետք է յուրացնեն այն, ինչ 

արդեն կուտակվել է հասարակության կողմից, այսինքն՝ յուրացնեն իրենց զարգացման 

մակարդակին հասցված գիտելիքները, տիրապետեն որոշակի աշխատանքային 

կարողությունների, յուրացնեն վարքի նորմերն ու փորձը, մշակեն կյանքի մասին 

հայացքների որոշակի համակարգ:  

Դաստիարակությունն ավագ սերունդների կողմից նոր սերունդներին 

հասարակական – պատմական փորձի փոխանցման պրոցեսն է նրանց կյանքի ու հետագա 

զարգացումն ապահովելու համար: 

Այսօր, առավել քան երբևէ, կարևորվում է բնության նկատմամբ վերաբերմունքի 

փոփոխության անհրաժեշտությունը և նոր սերնդի համապատասխան կրթության և 

դաստիարակության ապահովումը: 

Ժամանակակից բարդ, բազմաբնույթ, դինամիկ հակասություններով լի աշխարհում 

շրջակա միջավայրի հիմնախնդիրները  /բնապահպանական/  ձեռք են բերել գլոբալ 

մասշտաբներ: Մարդկության զարգացման հիմքը պետք է դառնա մարդու և բնության 

համագործակցությունը: Յուրաքանչյուրը պետք է հասկանա, որ միայն բնության հետ 

ներդաշնակ համակեցության պայմաններում կարող է հնարավոր լինել մեր 

հասարակության հետագա զարգացումը: 

Մարդուն անհրաժեշտ են նոր գիտելիքներ, արժեքային նոր համակարգ, որոնք, 

բնականաբար, պետք է ստեղծվեն և իրականացվեն մանկուց: Մանկությունից պետք է 

սովորել համաձայնության մեջ ապրել բնության, նրա օրենքների և սկզբունքների հետ: 

Դպրոցում բնապահպանական կրթությունն ու դաստիարակությունը պետք է 

վերաբերի տարիքային բոլոր խմբերին: Բնապահպանական գիտելիքներով պետք է 

զինված լինեն բոլորը: 

«Ես և շրջակա աշխարհը» առարկայի դաստիարակչական նպատակները 
 

«Ես և շրջակա աշխարհը» առարկայի հիմնական խնդիրն  է օգնել երեխային 

աշխարհընկալման առաջին քայլերն անելու ճանապարհին, օժանդակել նրան ճանաչելու 

իրեն շրջապատող իրերն ու երևույթները, հասկանալու, որ ինքն անկրկնելի անհատ է, 

բայցև՝ մի մեծ հանրության մասնիկ:   Դասընթացի օգնությամբ կրտսեր դպրոցականը 

սկսում է քայլ առ քայլ «կառուցել» իր սեփական աշխարհը՝ գծելով իր պատկերացումների, 

զգացողությունների, մտքերի ու նախասիրությունների շրջանակը; Մասնավորապես այս 

դասընթացը աշակերտների հաղորդակցական կարողությունները զարգացնելու, շրջակա 

միջավայրը, այնտեղ կատարվող երևույթները լավ ճանաչելու, առողջ և անտանգ 

ապրելակերպի կանոնները սովորեցնելու լայն հնարավորություններ է ընձեռում:   

Ուսումնասիրելով իրենց բակը, գյուղը, քաղաքը, մարզը, հայրենիքը, նրա ներկան ու 

անցյալը, պատմամշակութային արժեքները,  ծանոթանալով   տարբեր 

մասնագիտությունների տեր մարդկանց,  նրանց սոցիալական դերերին՝ աշակերտները ոչ 

միայն գիտելիքներ են ձեռք բերում, այլ նաև շատ կարևոր կենսական կարողություններ ու 

հմտություններ, սոցիալական հաղորդակցման փորձ, ծանոթանում են այդ 

հաղորդակցությունը կարգավորող նորմերին ու կանոններին;  

Դասագրքերում մի շարք առաջադրանքներ ուղղված են բնության 

ուսումնասիրությանն ու դիտարկումներին; Դեպի բնություն կազմակերպված 

էքսկուրսիաները, բնության դիտումները, նրա հազարագույն գույներն ու բույրերը, 

բնական անկրկնելի պատկերները  կարող են անփոխարինելի նշանակություն ունենալ 

երեխաների մոտ՝  գեղագիտական ճաշակ ու գեղեցիկի զգացողություն  դաստիարակելու  

առումով: 

Դպրոցի խնդիրը պետք է դառնա ոչ միայն այն, որ հաղորդել բնապահպանական 

գիտելիքների որոշակի ծավալ, այլև նպաստել բնության երևույթների գիտական 

վերլուծության հմտությունների ձևավորմանը, հասարակության և բնության 

փոխգործունեության իմաստավորմանը, բնությանը իր գործուն օգնության կարևորության 

գիտակցմանը: 

Բնապահպանությունը հաճախ ընկալվում է իբրև «մակրոբնապահպանություն», 

այսինքն՝ լայն միջառարկայական կոմպլեքս, որը միավորում է ընդհանուր և կիրառական 

բնապահպանությունը: 

Այդուհանդերձ, լիարժեք հասկանալի դարձավ, որ դպրոցականներին ուսուցանել 

այսպիսի «մակրոբնապահպանություն»  միայն դասերի ընթացքում անհնար է: 

Անհրաժեշտ են աշխատանքի այլ ձևեր ու հնարներ՝ պարապմունքներ խմբակներում, 

էքսկուրսիաներ դեպի բնություն, արտադասարանական միջոցառումներ, այլ խոսքով՝ 

կրթության փոխներգործուն ձևեր՝ բանավեճեր, բնապահպանական ցերեկույթներ, 

բեմադրություններ, դերային խաղեր և այլն: 

Սովորողների բնապահպանական կրթության և դաստիարակության առավել 

արդյունավետության համար շատ կարևոր է, որպեսզի բոլոր միջոցառումները համալրվեն 

կոնկրետ տարածաշրջանի շրջակա միջավայրի վիճակին վերաբերող նյութերով: 

Ուսանելի կլինի, որ այդ տվյալները կազմեն իրենք՝ աշակերտները: Դա կարելի է 

իրականացնել ինքնուրույն որոնողական – հետազոտական աշխատանքների միջոցով: 

Գործունեության հետազոտական բնույթը կնպաստի դպրոցականների 

նախաձեռնողականությանը, գիտափորձի նկատմամբ պարտաճանաչ մոտեցմանը, իր 

տարածաշրջանի բնապահպանական վիճակի ուսումնասիրության հարցերում 

հետաքրքրության մեծացմանը, ինչպես նաև հարազատ մարզի բնապահպանական 

խնդիրների  ծանոթացմանը: 

Ընդհանուր առմամբ, բնապահպանական դաստիարակությունը հնարավորություն է 

ստեղծում իրականացնելու բնապահպանական գիտելիքների դաստիարակչական և 

զարգացնող ներուժը, ապահովել առավել հուսալի հիմքեր՝ դպրոցականների 

բնապահպանական պատասխանատվության հարցերում: 

Տարրական դպրոցի 2-4-րդ դասարաններում «Ես և շրջակա աշխարհը» առարկայի 

նպատակն է. 

 Սովորողներին ծանոթացնել իրենց շրջապատող աշխարհին, այնտեղ 

կատարվող բնական, հասարակական երևույթներին, օբյեկտներին, 

մարդկային հարաբերություններին: 

 Սովորեցնել ճանաչել սեփական օրգանիզմը, ծանոթացնել օրգանիզմի 

խնամքի և հիգիենայի հիմնական կանոններին: 

 Սովորեցնել արդյունավետ հաղորդակցվել և համագորխակցել ուրիշ 

մարդկանց հետ, նրանց մոտ ձևավորել իրենց և շրջակա աշխարհը ճանաչելու 

հմտություններ: 

 Նպաստել սեփական արժանապատվության զգացումի, 

հանդուրժողականության, շրջապատի մարդկանց նկատմամբ բարյացակամ 

վերաբերմունքի ձևավորմանը: 

 Օգնել դառնալու աշակերտական կոլեկտիվի լիիրավ անդամ, ձևավորել և 

զարգացնել ինքնուրույն որոշումներ կայացնելու, սեփական արարքները 

վերահսկելու, դրանց համար պատասխանատու լինելու գիտակցություն: 

 Նպաստել աշակերտների ինքնադրսևորման ու ինքնաարտահայտման 

հմտությունների ձևավորմանը: 

 Ձևավորել առողջ ապրելակերպին նպաստող վարքագիծ, բնության հանդեպ 

հոգատար վերաբերմունքի անհրաժեշտության գիտակցում: 

 Նպաստել սեփական երկրի պատմամշակութային արժեքների ժառանգորդը 

լինելու գիտակցմանը: 

  

2-րդ դասարան 

 

 «Ես և շրջակա աշխարհը» առարկայի դաստիարակչական նպատակներն են.  

 երեխան պետք է ճանաչի իննք իրեն, հստակ պատկերացնի իր 

նախասիրությունները, նպատակներն ու սովորությունները: Պատկերացում 

ունենա ընտանիքի, նրա ավագ անդամների և մնացած բոլոր անդամների 

իրավունքների և պարտականությունների մասին: 

 Իմանա հինգ զգայարանների մասին: 

 Կարողանա բարեկիրթ հաղորդակցվել դպրոցում, հասարակական վայրում: 

Ճիշտ իմանա իր հասցեն, հոգատար վերաբերմունք ունենա իր շրջապատի 

նկատմամբ: Կարողանա տարբերել կենդանի և անկենդան բնությունը, 

հասկանա դրանց միջև եղած կապը: Գաղափար ունենա <<Կարմիր գրքի>> 

մասին: Ճանաչի իր շրջապատի կենդանական ու բուսական աշխարհը: 

Իմանա, թե ինչ սեզոնային փոփոխություններ են լինում բնության մեջ:  

 Հասկանա ճիշտ սնվելու, կոփվելու և հիգիենայի պահպանման 

կարևորությունն ու անհրաժեշտությունը: 

 Տարբերի բույսերի տեսակները, բացասական վերաբերմունք ցուցաբերի 

անտառահատումներին: 

 Հատուկ վերաբերմունք ցուցաբերի թռչունների և կենդանիների նկատմամբ: 

 Կարողանա պահպանել անվտանգության կանոնները: Սովորի և պահպանի 

երթևեկության կանոնները: 

Այստեղ մեծ նշանակություն է տրվում աշակերտների կողմից շրջակա միջավայրի 

դիտումներին: Դրանց հիման վրա աշակերտների մեջ ձևավորվում են կոնկրետ 

պատկերացումներ բնության երևույթների վերաբերյալ: Օրինակ, դիտումների շնորհիվ 

աշակերտները անմիջականորեն ընկալում են կենդանի և անկենդան բնության տարրերը: 

Դիտումները  աշակերտի մոտ զարգացնում են այնպիսի կարևոր որակներ ինչպիսիք են 

դիտողականությունը, ուշադրության կենտրոնացումը, հետաքրքրասիրությունը: 

Դիտումները աշակերտին անմիջականորեն ցույց են տալիս և համոզում, որ բնությունը 

միասնական է, ամբողջական և գտնվում  է մշտական զարգացման ու փոփոխման մեջ: Դրա 

համար ուսուցիչը պետք է ընտրի դիտման օբյեկտը, հստակ ձևակերպի դիտման 

նպատակը, աշակերտների անելիքները: Դիտումների հանձնարարությունները կարող են 

տրվել և՛ անհատապես, և՛ խմբերով: Անհրաժեշտ է դիտման արդյունքները անպայման 

քննարկել: 

 

 

3-րդ դասարան 

 



9 
 

«Ես և շրջակա աշխարհը»  առարկայի դաստիարակչական նպատակները հետևյալն 

են.  

 երեխան պետք է լավ իմանա իր իրավունքներն ու պարտականությունները  և 

գիտակցի իրեն շրջապատող մարդկանց դերն իր կյանքում: 

 Կարողանա ինքնուրույն որոշումներ կայացնել, լուծել կոնֆլիկտներ: 

 Ճանաչի մարդու կառուցվածքը, գաղափար կազմի զգայարանների, մաշկի 

պաշտպանիչ դերի մասին: Հասկանա, թե ինչպես պաշտպանվի 

հիվանդություններից, հաճախ լինի մաքուր օդում, կոփի մարմինը: Զերծ մնա 

վնասակար սովորություններից: Գիտակցի առողջ և ռացիոնալ սննդի 

կարևորությունը: Խիստ կարևորի օրվա ռեժիմը: 

 Գիտելիքներ ձեռք բերի Աստղերի, Արեգակի, Լուսնի և Երկիր մոլորակի 

մասին:  

 Հասկանա, թե ինչո՞վ են պայմանավորված եղանակային փոփոխությունները: 

 Հասկանա, թե ի՞նչ է բնական աղետը, ինչպես պետք է պաշտպանվի վտանգի 

դեպքում: 

 Ծայրահեղ իրավիճակներում ելք գտնել և արագ կողմնորոշվել: 

Դասընթացի ուսուցման արդյունավետությանը մեծապես կարող են նպաստել  զրույցի և 

բանավեճի մեթոդները: Այս մեթոդների առավելությունն ու արդյունավետությունը այն է, որ 

աշակերտներն ամբողջ դասաժամի ընթացքում գտնվում են ակտիվ վիճակում: Զրույցի 

մեթոդով անցկացվող ժամերի ընթացքում ուսուցիչը նախապես պլանավորված հարցերի 

միջոցով վեր է հանում աշակերտների նախնական գիտելիքներն ու կարողությունները և 

մղում նրանց նոր գիտելիքների ձեռքբերման՝ ինքնուրույն մտքերի, դատողությունների, 

եզրահանգումների միջոցով: Զրույցի մեթոդն ունի մի շարք առավելություններ, 

մասնավորապես այն նպաստում է. 

 Աշակերտի մտահորիզոնի ընդլայնմանը, գիտելիքների ձեռքբերմանը, 

 Ինքնուրույն մտածողության զարգացմանը, 

 Ճանաչողական ունակությունների զարգացմանը, 

 Հաղորդակցական հմտությունների ձևավորմանը: 

Զրույցի մեթոդը կիրառելիս ուսուցչին անհրաժեշտ է կատարել լուրջ 

նախապատրաստական աշխատանք: Նախապես կազմել զրույցի անցկացման պլան, 

ընտրել համապատասխան դիտողական պարագաներ, ձևակերպելհիմնական և օժանդակ 

հարցեր, այդ հարցերի հերթականությունը և այլն: Զրույցի հաջողությունը կախված է 

դասարանի հետ ճիշտ հաղորդակցությունից: Հարցը կարող է տրվել ինչպես ամբողջ 

դասարանին, այնպես էլ խմբին: Պատասխանելիս ուսուցիչը պետք է խրախուսի, որպեսզի 

հնարավորինս բոլոր աշակերտները մասնակցեն զրույցին: Հարցեր կարող են տալ նաև 

աշակերտները միմյանց: 

Որորշ դեպքերում հարմար է քննարկումնների, բանավեճերի կազմակերպումը: 

Ուսումնական բանավեճը  որևէ առանձին թեմայի շուրջ անցկացվող մտքերի, դրույթների, 

կարծիքների փոխանակությունն է: Այն պետք է լինի նպատակամետ և կառուցվի որոշակի 

սահմանված կարգով: 

Բանավեճի անցկացման ընթացքում ուսուցչից պահանջվում է դիտել, կարգավորել 

ուղղորդել, խթանել քննարկումը:  

Բանավեճի հաջող ընթացքը ապահովելու համար անհրաժեշտ է պահպանել որոշակի 

կանոններ. 

 Յուրաքանչյուր մասնակից պետք է արտահայտվելու հնարավորություն ունենա: 

 Պետք է խոսել կարճ, հստակ և պահպանելնախապես սահմանված սահմանված 

ժամակարգը: 

 Չիկարելի վիրավորել որևէ մեկին: 

 Պետք է հարգես յուրաքանչյուրի կարծիքը, եթե նույնիսկ համաձայն չես դրա հետ: 

 Ելույթները պետք է կազմակերպված բնույթ կրեն, յուրաքանչյուր մասնակից կարող 

է խոսել միայն վարողի թույլտվությամբ, կրկնակի ելույթները կարող են լինել 

հիմնական ելույթներից հետո: 

Այս բոլոր մեթոդներով ուսուցումը բերում է նրան, որ երեխան կարողանում է հասկանալ և 

գնահատել իր շրջապատը, մարդկանց, բնությունը:  

4-րդ դասարան 

 

Դասավանդվելիք նյութերն արդեն ավելի են ընդլայնում երեխաների 

աշխարհայացքը: 

Տեղեկություններ են տրվում Երկիր մոլորակի մասին, նրա գեղեցկության, 

առավելությունների մասին, մայրցամաքների և դրանց հայտնագործման մասին, հողի և 

այն որպես մոլորակի ամենամեծ հարստության մասին, հողի կազմության մասին: 

Գործնական աշխատանքով երեխաներին համոզում ենք, որ շատ կարևոր է հոգատար ու 

խնայողաբար վերաբերմունքը հողի յուրաքանչյուր պատառիկին: 

 Տեղեկություններ տալով երկրի ընդերքում եղած օգտակար հանածոների 

մասին՝ երեխաների մեջ դաստիարակում ենք սեր, հատուկ վերաբերմունք 

հայրենիքի ընդերքում եղած հարստության նկատմամբ: 

 Լինել այդ հարուստ ու գեղեցիկ երկրի լիիրավ տերը: 

 Տեղեկություններ են տրվում ծովերի, օվկիանոսների, գետերի, ծովերի ու 

աղբյուրների մասին: 

 Ծանոթանում են ջրի հատկություններին, նրա տարբեր վիճակներին: 

 Ուսուցանվում է բնական պաշարների մասին, և թե ինչպես պետք է 

օգտագործել դրանք, քանզի դրանք անսպառ չեն և չեն վերականգնվում: 

 Սովորում են, թե ինչով է մարդը տարբերվում կենդանուց: Կան խելացի 

կենդանիներ, սակայն միայն մարդն է, որ ունի երևակայություն և մարդու 

շնորհիվ է ստեղծվել մեր զարմանահրաշ աշխարհն իր քաղաքներով, 

մեքենաներով, գրքերով, երաժշտությամբ ու նկարներով: 

 Գաղափար է տրվում քաղաքակրթության մասին:  

 Ծանոթանում են Շումերների, Եգիպտոսի, Չինաստանի, Հնդկաստանի, 

Հունաստանի քաղաքակրթությանը: 

 Գաղափար են կազմում, թե ինչ է տնտեսությունը: Գաղափար են կազմում 

գովազդի մասին: Դաստիարակվում է սեր բնության նկատմամբ, թե ինչ դեր 

ունի մարդը բնության վատթարացման ժամանակ /ջրի աննպատակ վատնում, 

թղթի ոչ լիարժեք օգտագործում, էլեկտրականության ոչ խնայողաբար 

օգտագործում, չարդարացված ծառահատումներ, բնության աղտոտումը/: 

Գաղափար են կազմում հորիզոնի, հորիզոնի գծի մասին, սովորում են 

կողմնացույցով կողմնորոշվել տեղանքում: 

 Ծանոթանում են վաղ անցյալում փյունիկեցիների, հին հույների, Ոդիսևսի 

ճանապարհորդություններին: Գաղափար են ունենում Կոլումբոսի 

ճանապարհորդության և Ամերիկայի հայտնագործման մասին: Աֆրիկայի, 

Ավստրալիայի, Անտարկտիդայի հայտնագործության մասին ստանում են 

տեղեկություններ: Ծանոթանում են առասպելներին, աստվածներին /Վահագն, 

Աստղիկ, Արա Գեղեցիկ/: 

«Մեր պետությունը» թեման ուսումնասիրելիս երեխաների մեջ սեր պետք է սերմանել 

հայրենիքի նկատմամբ: Պետք է պարտադիր իմանան մեր պետության խորհրդանիշները, 

իմանան ազգային – պետական տոները, Հայաստանի տեղն աշխարհում, մեր հարևան 

պետությունները, Հայաստանի մարզերը, քաղաքները, մայրաքաղաքները, Հայաստանի 

պատմամշակութային արժեքները: 

Գիտելիքներ են ստանում ժողովրդավար հասարակության, կարծրատիպերի, 

հանդուրժողականության, իրավահավասարության, միջմշակութային հաղորդակցության 

մասին: Այդ բոլոր թեմաների ուսուցումը երեխաների մեջ դաստիարակում է հատուկ 

վերաբերմունք հայրենիքի, շրջապատի, բնության, շրջապատող մարդկանց և իր իսկ անձի 

նկատմամբ: 

4-րդ դասարանում դասընացի համար կարևոր նշանակություն ունեն ուսումնական 

գործընթացի այնպիսի ձևեր, ինչպիսիք են ուսումնական էքսկուրսիաները, դիտումներն ու 

փորձերը:  

Էքսկուրսիաններն ունեն դաստիարակչական և ճանաչողական մեծ նշանակություն: 

Էքսկուրսիայի ընթացքում աշակերտը հնարավորություն է ստանում բնության 

առարկաներն ու երևույթները տեսնել բնական միջավայրում, դիտել բույսերի կապը հողի, 

կենդանիներինը՝ բույսերի հետ, տեսնել և ընկալել բնությունը որպես մեկ ամբողջություն, 

հասկանալ, որ բնության բաղադրիչները սերտորեն կապված են միմյանց հետ: 

Էքսկոիրսիաներին ուսուցիչը պետք է նախապատրաստվբի հանգամանորեն: Անհրաժեշտ 

է նախօրոք լինել էքսկուրսիայի անցկացման վայրում, ուսումնասիրել և որոշել երթուղին, 

կանգառների համար հարմար վայրերը, կազմել մանրամասն պլան, նշել ամփոփիչ զրույցի 

համար անհրաժեշտ հարցերը: Խիստ կարևոր է, որ աշակերտներն իմանան, թե ինչ և 

ինչպես պետք է տեսնել, դիտել և իրեն պահել բնության մեջ: Էքսկուրսիաներ կարելի է 

կազմակերպել նաև դեպի թանգարաններ, ցուցասրահներ, տեսարժան վայրեր: 

Անհրաժեշտության դեպքում կարելի է նաև էքսկուրսիա կազմակերպել դեպի դպրոցի 

մոտակա պուրակը, այգին կամ որևէ նման այլ վայր և անմիջապես կատարել 

ուսումնասիրություններ: 

Ուսումնական էքսկուրսիայի ամփոփումն իրականացվում է հետևյալ հարցադրումների 

միջոցով. 

 ի՞նչ գիտեի, 

 ի՞նչ չգիտեի, 

 ի՞նչ իմացա 

 ի՞նչ հարցեր ունեմ: 

 

Այդ ամենը նպաստում են երեխաների մոտ արժեքային համակարգի գնահատմանը: 

Ուստի, գալիս ենք այն համոզման, որ «Ես և շրջակա աշխարհը» առարկայի դերը մեծ 

նշանակություն ունի անձի ձևավորման հարցում: 

Եզրակացություն 

 

«Ես և շրջակա աշխարհը» առարկայի ուսումնասիրման ընթացքում երեխաները 

պատկերացում են կազմում ընտանիքի, նրա անդամների իրավունքների և 

պարտականությունների մասին: Կարողանում են բարեկիրթ հաղորդակցվել, հոգատար 

վերաբերմունք ունենալ շրջապատի նկատմամբ, տարբերել կենդանի և անկենդան 

բնությունը, գաղափար ունենալ «Կարմիր գրքի»  մասին: 

Հասկանում են ճիշտ սնվելու, կոփման և հիգիենայի կարևորությունը, սովորում են 

երթևեկության կանոնները: 

Ճանաչում է իր մարմնի կառուցվածքը, կարևորում է օրվա ռեժիմը: 

Հասկանում է, թե ինչ է բնական աղետը և վտանգի դեպքում ինչպես պատսպարվել: 

Տեղեկություններ է ստանում Երկիր մոլորակի մասին: Գաղափար է կազմում 

տնտեսության, քաղաքակրթության, գովազդի մասին: 

«Ես և շրջակա աշխարհը» առարկայի յուրաքանչյուր թեմա ունի իր 

դաստիարակչական նպատակը: Դրանք երեխայի մեջ դաստիարակում են սեր հայրենիքի, 

ընտանիքի, շրջապատի, բնության և իր անձի նկատմամբ: 

Հայտնի է, որ կրտսեր դպրոցականի համար առաջատար գործունեությունը խաղն է: 

Խաղը կրտսեր դպրոցականի համար ոչ միայն ցանկալի է, հետաքրքիր, այլև նրա 

ուսումնական գործունեություն ծավալելու կարողությունների զարգացման համար: Եվ 

վերջապես,  ամենակարևորը,  կրտսեր դպրոցականը կարող է պատասխանել ոչ միայն այն 

հարցին. «Ի՞նչ եմ ես ուզում» , այլև այն հարցին. «Ինչպե՞ս եմ այն անում»: Դրանք 

կատարելով նրանք կարող են երևակայել, հորինել , ստեղծագործել: 

Առարկայի ուսուցումը նպաստում է երեխայի մոտ արժեքային համակարգի 

գնահատմանը: 

Ինչպես ես, այնպես էլ աշակերտները մեծ սեր ու հետաքրքրություն ենք ցուցաբերում 

առարկայի նկատմամբ: 

